Dienelkander

Nuusbrief van die Gereformeerde Kerk Potchefstroom-Oos

5 Maart 2017

OGGENDDIENS: Ds. Piet

Skriflesing: Matteus 10: 16 - 20 en
Handelinge 17: 16 - 34

Teks: Matteus 10: 16

Tema: Tree met helder verstand en

liefdevolle hart in gesprek met die verlore

wéreld.

Ons het by ‘n vorige geleentheid gesien dat
Jesus in die teksvers drie metafore gebruik
om vir ons te leer hoe ons in die wéreld moet
getuig. Ons het met die eerste metafoor
“soos skape tussen die wolwe” gehoor dat
ons nie verras of oorweldig moet word deur
die vyandige ongelowige wéreld nie en dat
ons moet besef ons krag Ié in ons Herder,
Jesus Christus.

Vandag fokus ons op die tweede en derde
metafore: wees versigtig soos die slange en
opreg soos duiwe. Hiermee wil die Here ons
verder toerus sodat ons sonder vrees
getuies vir Hom in die wéreld kan wees.

Lofprysing met die oog op die erediens
Lied 258: 1, 2, 3 (Mel Sb 7-2) en
Lied 255: 1, 3

Ontmoetingsdiens
Intreelied Ps 100-1: 1, 3; Votum; Seén;

Loflied Ps 66-1: 1, 7; Geloofsbelydenis:
NGB artikel 27

Verootmoedigingsdiens
Wetlesing: Matteus 5: 17-20 en 43-48;
Sing Lied 530: 1, 2; Gebed

Woorddiens
Skriflesing; Sing Ps 19-3: 3;
Woordverkondiging

Antwoorddiens

Gebed; Liefdegawes; Gebed vir Bediening
na Buite; Sing Lied 353:1, 2; Seén;
Amenlied Sb13-2.

AANDDIENS: Ds. Piet

Skrifgedeelte: Johannes 3: 16,
Romeine 8: 18 - 25 en
Openbaring 22: 6 - 21
Teks: Openbaring 22:20
Tema: Bid en verlang jy ook dat Christus
gou moet kom?

Hoe meer ‘n mens met die gebrokenheid,
pyn en ellende van die wéreld en met die
stryd in jou eie hart te doen kry, hoe meer
verlang jy dat Christus gou moet kom! Die
gebed van die kerk in die heel laaste verse

van die Bybel kry in die lig van ons verlange

om uitkoms, maar ook ons verlange om
oorwinning, nuwe betekenis. Hierdie gebed
mag egter nooit net ‘n eie-gerigtheid hé nie.
Ten diepste moet dit ‘n gebed en verlange
wees om Christus te ontmoet en sy
oorwinning te vier.

Lofsang met die oog op die erediens
Sb 1-3: 1, 2 (Mel Lied 354) en Sb 11-2: 1, 2

Ontmoetingsdiens
Intreelied Lied 163: 1; Votum, Seén;
Lofsang Lied 241: 1, 2; Gebed

Woorddiens
Skriflesing; Sing Sb 12-4: 1, 2, 3 (Melodie
Ps 145); Woordverkondiging

Antwoorddiens
Gebed; Liefdegawes; Sing Sb 7-2: 1, 2;
Seén; Amenlied Sb 13-3.

MEELEWING

e Louisa vd Walt (Groep 37 - 083 475
7304) se oogoperasie het goed afgeloop.

e Tobianna Willemse (Groep 11 - 072 380
8615) is met gordelroos gediagnoseer en
word tuis behandel. Sy het baie pyn en
ongemak.

e Corrie du Plessis (Taaiboschbult - Groep
19 - 072 385 3650) se ma en Dawie du
Plessis se ouma is oorlede en is die week
op die plaas begrawe.

Ons bid dat die Here spoedig beterskap,
herstel en troos sal gee.

ONS VRA VOORBIDDING VIR DIE
VOLGENDE LIDMATE WAT SUKKEL
MET SIEKTE OF SWAK GESONDHEID
Srs Marianne Kruger, Bettie Ras, Janet vd
Walt, Hester Buys, Anna Scholtz, brs. Isak
vd Walt, Tjaart Snyman, Andy en Blossom
Pretorius.

ONDERSTEUNING VIR SIEKES
Vir ondersteuning of besoeke deur die
hospitaalbesoeke-diensgroep, skakel hierdie
week vir: siekes@oosdoppers.co.za of
Anna Smith (082 765 9813)

VOORBIDDING EN ONDERSTEUNING VIR
DS KAREL EN SUSAN STEYN

Ds Karel het ‘n beroep ontvang na die Geref.
Kerk Vredenburg/Saldanha. Ons dra hom,
Susan en Sion in ons gebede aan die Here
op en weet dat hulle van God leiding sal
ontvang om die regte besluit te neem. Baie
sterkte vir julle in hierdie onseker tyd.

Ds. Karel-hulle is vandag tot en met Dinsdag
in Vredenburg/Saldanha om die gemeente te
ontmoet en om met hulle te praat oor die
beroep.

ONS GROET
Jan Riekert wat met attestaat vertrek na
Geref Kerk Cachet.
Daniél Myburgh wat met attestaat vertrek na
Geref Kerk Die Bult.

PROGRAM VAN DIE WEEK
Vandag
09:00 Gebedsgroep
09:30 Oggenddiens
Kleuterbediening
Katkisasie: Les 7
Tee en Koffie
18:00 Aanddiens
19:00 Ouderlingevergadering
Maandag
18:00 Kersmark

Dinsdag
06:00 Manne Ondersteuningsgroep
14:00 Mildehande-byeenkoms



Woensdag

10:00 Amandelbloeisels
16:30 Katkisasie gr 10
17:15 Katkisasie gr 11
18:00 Katkisasie gr 9

Saterdag
16:00 Nagmaal-ete: Bring-en-braai

Volgende Sondag

Nagmaal
VERJAARSDAE
Baie geluk aan almal wat DV hierdie week
verjaar!

Sondag, 5 Maart

Sr Sanet Ras 083 232 8461

Maandag, 6 Maart

Br Hendrik Riekert 082 444 3443

Dinsdag, 7 Maart

Br Dawie du Plessis 082 492 0283

Woensdag, 8 Maart
Jbr Adriaan Pretorius

Br Anton Scheppel 083 308 9995

Donderdag, 9 Maart

Jsr Coralie Geyer 056 811 5516

Vrydag, 10 Maart
Sr Karla Kruger
Br Derik Schutte

082 551 3834
082 309 6619

Saterdag, 11 Maart
Br Johan Marais
Sr Marna Naude
Sr Makie vd Walt

079 029 3701
083 237 8810
082 686 2283

AFKONDIGINGS
* Liefdegawe vanoggend vir Barmhartigheid
» Gawe by die deure vanoggend vir GKSA:
Sustentasie.

» Gawes volgende Sondag vir die
Voorsieningsfonds.

* Vrywillige bydrae vir voertuigsekuriteit in
die bussies by die deure.

» Diensbeurte: Groep 26 en 27.

AMANDELBLOEISELS
Ons nooi al die Amandelbloeisels om saam
met ons tee te kom drink om tannie Miemie
de Beer se 92ste verjaarsdag te vier.
Woensdag, om 10:00 by die Skuur.

BAIE DANKIE
Baie dankie vir al die ondersteuning van
gemeentelede tydens my operasie om lense
te vervang. Die wonderlikste van alles was
dat ek opnuut die nabyheid van ons
Hemelse Vader kon ervaar.
Ds Piet se besoek en groep 37 se spesiale
liefde word opreg waardeer. Ook dankie aan
almal wat as chauffeurs opgetree het! Die
transformasie  van  stiksienigheid na
skerpsinnigheid is ‘n aangename belewenis.
Louisa vd Walt

Bet-Ezer 2016/2017 —

Verslag aan meewerkende gemeentes
Bet-Ezer is ‘n gesamentlike Diakonale aksie
tussen gemeentes in Potchefstroom en
verleen finansiéle hulp aan gesinne wat
sukkel om onafhanklik te funksioneer. Oor
die algemeen word hulp net verleen aan
gesinne met kinders en word alleen-lopende
persone slegs gehelp as daar voldoende
fondse beskikbaar is, en dan meestal net
eenmalig. Bet-Ezer kry maandelikse bydraes
van die diakonieé van die volgende
Gereformeerde gemeentes van
Potchefstroom: Potchefstroom, Bult,
Potchefstroom-Oos en  Potchefstroom-
Mooirivier. Omdat dit soms moeilik is om vas

te stel waar werklike nood is en hoe dit
aangespreek moet word, is samewerking
met die NG-welsyn en die
Ondersteuningsraad van die Hervormde
Kerk baie belangrik.

Die afgelope aantal jare is gemiddeld 6
gesinne per maand gehelp. Vir 2017 is 7
gesinne reeds gehelp en was die totale
uitgawe R8258.14. Hulp wat gereeld verleen
word, is om kinders kleuterskool toe te stuur
sodat moeders kan werk en help verdien.
Gesinne word ook gehelp met sleutel-
deposito’s, met huurgeld, krag, kos,
skoolklere, ens.

In 2016 het die bestuur van Bet-Ezer
bestaan uit Dirk Venter van Oos, Cobus en
Chrissie van der Walt van Mooirivier, Jurg en
Blanje van der Walt, en Etienne Hugo van
Duet. Dirk Venter is voorsitter van die
bestuur. Vir 2017 is die bestuur van die
vorige jaar weer beskikbaar en sal
verteenwoordigers van die Potchefstroom-
gemeente ook benoem word. Lorraine van
Dijk en Blanje van der Walt help met
kosaankope. Indien daar gemeentelede is
wat belangstel om betrokke te raak, kan
hulle met Dirk Venter skakel.
Bestuursvergaderings word 2 keer per jaar
gehou en teen die einde van die maand sal
met WhatsApp verslag aan die bestuur
gedoen word wat terugvoer aan die betrokke
diakonieé sal gee. Alle bestuurslede lewer
insette oor die hulp wat verleen word.

Indien u weet van gesinne wat hulp nodig
het, skakel vir Dirk by 0824545984. Indien hy
nie beskikbaar is nie, kan u vir Chrissie by
0768530278, Etienne by 0794961660
skakel. Vir enkellopende persone kan u vir
Christo en Sarina Swanepoel van Hebron by

0734228917 of Reta Erasmus van die NG —
welsyn by 0823243576 of Luce Kleynhans
van die Ondersteuningsraad van die
Hervormde Kerk by 0619838616 skakel.

Ons dank aan Dirk Venter wat namens ons
gemeente daar die leisels neem en die
dienswerk verrig.

Ds Piet

BEROEPE NUUS
BEROEP ONTVANG
e Ds CJ van Heyningen (Johan) van
Stellenbosch na Windhoek-Suid.
e Proponent A Burger (Andries) na die
Geref Kerk Pinetown.

KENNISGEWING AAN KERKVERBAND :
ARTIKEL 12 KERKORDE

Dit is met hartseer dat Streeksinode
Bosveld, Klassis Waterberg en die
Gereformeerde Kerk Vaalwater aan die wyer
kerkverband kennis gee dat ds Albert Berg
van die Geref Kerk Vaalwater, kragtens
Artikel 12 Kerkorde — weens gewigtige
redes —besluit het om oor te gaan tot 'n
ander staat van lewe. (Hy verlaat dus die
diens van predikant permanent.)

Klassis Waterberg en Deputate vanweé
Streeksinode Bosveld (Art. 49 KO) het die
aansoek van ds JA Berg ondersoek, deeglik
oorweeg en goedgekeur. Ons bid br JA Berg
en sy gesin die besondere genade en seén
van die Here toe.

Namens Streeksinode Bosveld
Deputaat Korrespondensie, Ds CJ Nagel



SOSIALE MEDIA VIR ONS GEMEENTE
Webblad:
www.oosdoppers.co.za
Facebook:
www.facebook.com/oosdoppers
Beeldmateriaal van  preke:
http://ow.ly/iviZ309vsdc

Ons wil ook graag 'n vriendelike versoek rig
dat u nie op die gemeente se elektroniese
sms-stelsel terug antwoord nie, maar
asseblief die kerkkantoor bel of 'n e-pos
stuur, aangesien dit 'n rekenaar-sms is.

Ds Karel se preke kan aanlyn
besigtig word by
http://karelsteyn.blogspot.co.za/ .
en word ook weekliks uitgestuur
per e-pos.

Ds Piet stuur weekliks sy preke per e-pos uit.
Laat weet hulle indien jy dit wil ontvang.

KENNISGEWINGBORD IN DIE SKUUR
Pos beskikbaar as Hoofredakteur van “In die
Skriflig” - die akademiese tydskrif van die
Gereformeerde Teologiese Vereeniging van
ons GKSA predikante. .

TSP UITNODIGING NA BESOEKENDE
TEOLOOG SE OPTREDES
Vir Christene is dit belangrik om te weet hoe
om met andersdenkendes te praat oor
belangrike onderwerpe soos Wie Jesus
Christus is; die gesag van die Bybel en hoe
die Bybel ontstaan het, die gesag van ander
bronne soos die Koran en die bevindinge
van die natuurwetenskappe; ens. Dr. James
White is 'n bekende Amerikaanse apologeet
wat al verskeie debatte gehad het met

andersdenkendes oor hierdie onderwerpe
(http://www.aomin.org/aoblog/index.php/abo
ut/), en is tans besig met sy tweede
doktorsgraad aan die NWU. In die week van
6 tot 10 Maart kom gee hy lesings om
Christene voor te berei om deel te kan neem
aan hierdie gesprekke.

(Alles vind plaas in K110 by die TSP of waar
anders aangedui)

Dr. James White — 6 - 10 Maart 2017 — TSP
Ma 6/3 09:00-10:45
Discussing the Quran with Muslims.

11:00-13:00 - Discussing the Bible with
Muslims.

18:00-20:00 - Discussing Christ with
Muslims.

Di 7/3 10:00-12:00 -

How to engage on the Christology in the N.T.
14:00-16:00 - How to engage on
Christology in the early Church.

18:00-20:00 - Modern day challenges to
high Christology.

Do 9/3 08:30-10:30 -

Manuscript evidence and biblical authority.

11:00-13:00 - How to train students
for the defence and offence
of the Gospel.

15:00-16:30 - Dr. John Byl: Has science
killed God? (Naturalism
versus Christianity) by Dept

Filosofie

18:30-21:00 - Dr. White talk at Ratio
Christi.

Vr 10/3 09:00-11:00

Defending the faith in science and theology
(James White & John Byl) Fak Teoloie K 204

"DIE VREUGDE VAN n LEWENDE GELOOF"

TEESKINKGELEENTHEID

: w Tee word vandag onder die leiding van Shantell Andersen (Groep 31), Annetjie

, Vermeulen (Groep 32) en Carina Smits (Groep 33) bedien.

-
—

Volgende week skink Stephanie Earle (Groep 34), Alicia Bruwer (Groep 35) en

Annarie Oelofse (Groep 36) tee. Baie dankie julle!

e Baie dankie aan die groepsusters en hulle groepe se susters en broers wat met die
skink en opwas help!
e Ons moedig susters en broers aan om met die skink en opwas te kom help — so leer

ons mekaar en ons nuwe groepe beter ken!

SUSTERSBYDRAE

Die susters se fondse word uit elke suster se vrywillige bydrae (R150 per jaar)
verkry asook die fondse wat tydens fondsinsameling geleenthede gein word.
Hierdie geld word gebruik om na minderbevoorregtes uit te reik en daar word

jaarliks aan verskillende verdienstelike instansies, donasies gegee.

BLIKKIES-WARMHARTE

Die doel van die blikkies (wat jy in die voorportaal van die kerk kan kry) is dat almal hulle
lastige kleingeld in 'n blikkie sal gooi en die vol blikkie dan in die voorportaal van die kerk sal
neersit. Die geld word dan gebruik om blomme of iets toepaslik aan te koop vir iemand wat
deur beproewing gaan. Die blikkies se kleingeld het dit moontlik gemaak vir die susters
om in 2016 vir 29 persone ‘n blomme-bederf of iets anders te gee. Baie dankie vir julle

getroue bydraes!



‘n SPESIALE DANKIE SUSTERSAAMTREK

‘n Warmhartige dankie van ‘n baie dankbare komitee vir almal se ondersteuning, borgskap,
organisering en saamwerk om ons funksie suksesvol af te handel. Dit is in ‘n rekordtyd gereél
met ‘n baie entoesiastiese komitee! Ons hart is baie dankbaar en ons dank die Here dat Hy

dit moontlik gemaak het vir ons.

NAGMAAL-ETE
Ons nooi u graag uit na die Nagmaal-ete, eerskomende Saterdag om 16:00 by die kerk.
Ons hou ‘n bring-en-braai. Elke gesin bring eie vleis, eetgerei en drinkgoed. Die Susters
voorsien vure, uitpak-slaai, pap en sous asook “coctail-broodrolletjies”.
Kostes: R25 p/volwassene en Hoérskool kind, R15 p/Laerskool kind en R10 voorskoolse

kinders. Skryf asb jou naam op die lys in die voorportaal vir getalle!

BANKBESONDERHEDE VIR SUSTERS SE INBETALINGS
Susters, let daarop dat die Susters ‘n aparte bankrekening het vir al hul bydraes,
nagmaaletes se inbetalings, ens. Die rekeningbesonderhede is: Potchefstroom-Oos Susters,
Capitec Bank,  Tjekrekening: 145 652 5695, Takkode: 470 010

KWARTAALPROGRAM
DATUM DAG TYD WIE WAT
05 Mrt Sondag 19:00 Blok D Ouderlingverversings
11 Mrt Saterdag 16:00 Blok C Nagmaalete

BAIE DANKIE AAN ONS BORG VAN DIE WEEK!

HUIZEMARK
EIENDOMSAGENTSKAP

ONS HET VOORDUREND POSTE BESKIKBAAR
VIR AGENTE EN BEMARKERS

ONS DOEN : VIR ALLE
Verkope & Verhurings EIENDOMSBEHOEFTES
* Huise, * Woonstelle, SKAKEL
* Meenthuise, A , Rolene vd Walt
* Besigheidspersele, {Llagimans 082 859 6209
* Plase, * Plotte e Linda Nolte 7
082 785 3951

Matt. 19:14: “Laat staan die kindertjies en moet hulle nie
verhinder om na My toe te kom nie, want die koninkryk van

(S

die hemel is juis vir mense soos hulle.”

NUUS UIT DIE BYBELKOERANT
WEDUWEE KOOP HAAR TWEE SEUNS LOS MET OLIE

JERIGO - Die weduwee van ‘n profeet het

vandeesweek op ‘n sonderlinge wyse van haar
skuld ontslae geraak. Sy het kruike en kruike
vol olie verkoop.

Die vrou, wat diep in die skuld geraak het sedert

haar man se dood, het haar lot by die profeet

Elisa gaan bekla. Al wat sy in daardie stadium

oorgehad het, was ‘n erdekannetjie olie. Omdat

sy nie haar skuld kon betaal nie, het haar skuldeiser gedreig om haar twee seuns as slawe te
vat in ruil vir die skuld. Op Elisa se bevel het die seuns leé kruike by die bure gaan leen,
soveel dat die huis vol gestaan het. Toe het sy met die olie uit die erdekannetjie die leé
kruike begin vul. Die olie het eers opgeraak toe die laaste leé kruik vol was!

Die geld wat hulle met die verkoop van die olie gekry het, was nie net genoeg om haar skuld
te betaal nie, daar het selfs oorgebly dat sy en haar twee seuns daarvan kan leef.

Lees hierdie merkwaardige verhaal in 2 Kon. 4: 1-7

GESINSUITSTAPPIE - SATERDAG 25 MAART

Maats, ons hou op Saterdag 25 Maart 'n staptoer in die Koepel.
Ons sal eersdaags meer inligting deurgee! Kry solank julle rugsakke
en stapskoene reg

Jeug-groete, tannie Marie




